
Laylo G‘aybullayeva,

Samarqand davlat chet tillari instituti
“Gumanitar fanlar va axborot texnologiyalari”
kafedrasi tadqiqotchisi

MAHALLADA YOSHLAR FAOLLIGINI OSHIRISHDA
MAFKURAVIY IMMUNITETNING O‘RNI

Mamlakatimiz mahallalarida xalgning boy intellektual-madaniy merosi
va umumbashariy qadriyatlari asosida yoshlar faolligini oshirish, ularning
ma’naviy-axloqiy fazilatlarini yuksaltirish borasida keng qamrovli islohotlar
olib borilmoqda. Yoshlarga doir faollikni hech og‘ishmasdan, qat’iyat bilan
davom ettirish, ularda mustahkam mafkuraviy immunitetni kuchaytirish
zamon talab qilayotgan vazifadir. Har bir mahallada yoshlarni mustaqil
fikrlaydigan, yuksak intellektual va ma’naviy salohiyatga ega bo‘lib, dunyo
miqyosida o‘z tengdoshlariga hech qaysi sohada bo‘sh kelmaydigan insonlar
bo‘lib kamol toptirish, baxtli bo‘lishi ta’minlash davlatning bosh maqgsadi
sanaladi. Bu vazifani amalga oshirishda eng avvalo, yoshlarning faolligini
oshirish, ularda yangicha dunyoqarashni shakllantirish orqali mafkuraviy
immunitetning zamonaviy usul-vositalarini o‘rgatish, uning mexanizmlari
hamda qonuniyatlarini takomillashtirish muhim ilmiy ahamiyat kasb etadi.
Yoshlar dunyoqarashini yuksaltirish, ularda faollikni shakllantirishga barcha
davrlarda alohida e’tibor qaratilgan.

Bugungi globallashuv jarayonlarining shiddatli tus olishi dunyo
miqyosida tinchlik va barqarorlikka qarshi yangi tahdid va xatarlarni
tobora kuchaytirayotganligi mafkuraviy immunitet bilan qurollanishga
chorlamogda. Dunyoda sodir etilayotgan bunday murakkab va tahlikali
vaziyatni ko‘pincha har qanday xalq, millat, jamiyat va davlat hayotida
muntazam sezgir, xushyor hamda ogoh bo‘lish borasida jiddiy fikrlashni
taqozo etmoqda. Chunki u yoshlarning axloqiy qiyofasi, qalbi va ongini
egallashga intilayotgan ma’naviy tahdidlar bilan endigina shakllanib
kelayotgan yosh avlodning ma’naviyatiga ta’sir qilayotganligi tabiiy holdir.
Uzluksiz va keng qamrovli bu jarayon tufayli mamlakatimiz aholisi, endigina
hayotga kirib kelayotgan yoshlarni yot va begona g‘oyalar ta’siridan
himoyalashida mafkuraviy immunitet alohida ahamiyat kasb etadi.

O‘tmishdan ma’lumki, bir xalgni o‘ziga tobe’ qilishni istagan kuchlar
avvalo uning o‘zligi, tarixi, ma’naviyati va madaniyatidan judo qilishga
alohida e’tibor garatishgan. Zero, ma’naviy jihatdan zabt etilgan har
ganday xalqni madaniy-ma’naviy taraqqiyotini bo‘g‘ib qo‘yish istilochi,
bosqinchi mamlakatlarning mustamlakachilik tartiblarini saqlab turish va
mustahkamlashning azaliy, tarix sinovidan o‘tgan an’anaviy usullaridan biri
bo‘lib hisoblanadi. Buning uchun ular o‘z matkurasi va g‘oyalarini tobe’
davlatga majburan joriy etish, madaniyatiga rahna solish orqali ma’naviy
jihatdan taraqqiy etishiga yo‘l qo‘ymaydi. Bu borada Xitoy donishmandi
Konfutsiy o‘z imperatoriga shunday “maslahat” bergan ekan: “Hoqonim, agar
biror mamlakatni zabt etib, u yerda uzoq hukmronlik qilmoqchi bo‘Isangiz,
dastavval o‘sha yerda yashayotgan xalqni o°z tarixi madaniyatidan mahrum
eting, ma’naviy qashshoqlik holatiga uchragan xalq uyushmaydi, ichki
nizolar girdobiga o‘raladi, sizga qarshilik ko‘rsata olmaydi. Bunday holga
kelgan xalqni, mamlakatni idora qilish oson kechadi*%, - deya ta’kidlab
o‘tgani e’tiborga molikdir. Binobarin, madaniyat va ma’naviyatni barbod
etish, milliy til, urf-odatlarni taraqqiy etishiga izn bermaslik itoat ettirilgan
xalqni jilovda ushlab turishning eng zarur va nozik yo‘llaridan biri ekanligini
bosqinchilar doimo juda yaxshi anglagan.

Bugun dunyo shiddat bilan o‘zgarib borayotgan bir davrda mafkura
poligonlarida g‘oyaviy — mafkuraviy kurashning tobora avj olishi yoshlar
ongi va qalbini ekspansiya (zabt etish) etishga zamin yaratmoqda. Shu tariqa,
ma’naviy tubanlik ta’siri oqibatida madaniyatsizlik, e’tiqodsizlik kabi bir
qator “ta’limotlari” oshkora ba’zan esa yashirin tarzda targ‘ib etilmoqda.
Bunday g‘oyalarga qarshi kurashishda yoshlarning mafkuraviy immunitetini
mustaphkamlash yang yaxshi usul sanaladi.

Keyingi yillarda yangi O‘zbekistonda yoshlar siyosiy faolligini
oshirishga nisbatan davlatning maqsadi va mohiyati ham tubdan o‘zgardi.
Bu davlatning maqgsadlarini o‘zgarganligi, huquqiy davlat mezonlari asosida
davlatni bosh islohotchiga aylanganligi bilan bog‘liq hamda uning yangicha
g‘oyaviy asosga qo‘yilganligida namoyon bo‘lmogqda. Bu borada davlatimiz
rahbari fikr bildirar ekanlar: “Jamiyat hayotida dunyoviy va diniy omillar

28 Mamatqobilov T., Musayev M., Jurayev H. Xalqimizni harakatlar strategiyasini
amalga oshirishga safarbar qilishda ma’naviy- ma’rifiy ishlarning roli. — Toshkent:
“Sano-standart”, 2017. — B. 15.

o‘rtasidagi sog‘lom muvozanatni to‘liq ta’minlashga yordam beradigan
azaliy an’ana va urf-odatlarning qadrsizlanishiga, deideologizatsiyaga yo‘l
qo‘yish hollari uchramoqda. Dunyoqarashi keng, ma’nan barkamol insonni
shakllantirishga xizmat qiladigan g‘oyaviy tarbiya mexanizmining ta’siri
kamaygani sezilmoqda. Jumladan, uzluksiz ta’lim tizimida milliy g‘oya
turkumidagi fanlarga yetarlicha e’tibor berilmayotgani yosh avlod qalbi
va ongida mustahkam mafkuraviy immunitetni shakllantirish bo‘yicha
ishlarning samaradorligini oshirishni tagozo etmoqda”®, deydilar. Bunday
dunyoqarash natijasida yoshlar faolligini oshirishning yangicha ma’naviy
omillariga e’tibor qaratilib, jamiyat boshqaruvida quyidagilarga e’tibor
qaratildi:

1. Davlat hokimiyati boshqaruvining ma’naviy, g‘oyaviy-mafkuraviy
asoslari tubdan o‘zgarib, mahallada yoshlarning faolligi namoyon bo‘ldi.
Jamiyatda davlat boshgaruvining yangicha ma’no-mazmun baxsh etishi
yoshlar ongida matkuraviy immunitetni kuchaytirdi.

2. Yoshlarning jamiyat hayotiga qarashi milliy g‘oya bilan uyg‘unlashib,
mahalla ma’naviy va moddiy hayot uyg‘unligiga tayanish barcha sohalarda
yangicha mazmun kasb etmoqda.

Mamlakatda “Kuchli davlatdan — kuchli fuqarolik jamiyati sari”
tamoyili asosida yosh rahbar kadrlar qatlamini fagat davlat boshqaruvi
sohasidagina emas, balki fugarolik jamiyati institutlarining o‘zlarini
mustaqil boshqarish sohasida ham shakllanishiga muhim e’tibor berildi. El-
yurtimizning tinchligi va osoyishtaligi, xalqimizning farovon hayoti, har bir
xonadonning totuvligini, farzandlarimizning baxtu va kamolini ko‘rishimiz
uchun eng avvalo, el-yurtimizga insofli, diyonatli, bilimdon, tajribali yosh
rahbarlar, el-yurt obro‘si uchun kurashadiganlarga e’tibor garatildi.

Mabhallada yoshlarning ong va tafakkurining o‘zgarishi, ularning
jamiyat hayotida faol ta’sir etuvchi omilga aylanishi mafkuraviy immunitet
bilan uyg‘unlashdi. Bugun yoshlar faolligi ham mafkuralar xilma-xilligiga
asoslangan holda, fikrlar xilma-xilligini namoyon etadigan, yangi maqsadlar
bilan yashash hamda boshqaruvni amalga oshirishni ko‘zda tutmoqda. Buni
amalga oshirishda yoshlar o‘ziga xos yangi kuch va gatlamdir. Chunki,
boshqaruv sohasidagi o‘zgarishlar va yangiliklarni tushunishda ular o‘ziga

29Mup3suées I11.M. SIuru Y36exucron crparerusic. —Tomkent: “O¢zbekiston”, 2021. — B.
295.

xos iqtidorga ega. Bu bugun yoshlarni boshqaruvga jalb etish va ularning
faolligini oshirishga qaratilgan yangi beshta muhim tashabbusda aniq
namoyon bo‘lmoqda.

Mamlakatimiz yoshlari mahallalarning nafagat quvonch va baxt manbai,
balki bunyodkorlik, Vatanni obodonlashtirish, turli guruhlar va qatlamlarning
yordami va hamkorligi sohasidagi ishlarining faol qatlami ekanligini chuqur
anglash muhim ahamiyatga ega. Shu ma’noda, mafkuraviy islohotlarni
samaradorligi mahalla yoshlarining bilimi va ijodiy salohiyatiga tayanadi.
Chunki hozirgi sharoitda yoshlar zamonaviy dunyoning, vogeliklariga tezroq
va yaxshiroq moslasha oladilar, shu bilan birga, mahalla taraqqiyotiga hal
qiluvchi hissa qo‘shadilar. Yoshlar o‘z mahallasining qadimiy tarixiy va
madaniy an’analarining davomchisi, buyuk tashabbuslarning manbai,
yangi g‘oyalarning generatori, yangi O‘zbekistonning bugungi va kelajak
taqdirining yaratuvchisidir. Yangi O‘zbekistonda yoshlar faolligini
yuksaltirish asosida mafkuraviy immunitetni rivojlantirishga alohida e’tibor
qaratish, mahalla salohiyatini mustahkamlash, yosh avlodni zamonaviy
texnologiyalar va innovatsiyalardan negizida tarbiyalash dolzarb sanaladi.

Umuman olganda, mahallada yoshlar faolligidan samarali foydalanish,
ularning ma’naviy dunyoqarashini mafkuraviy immunitetdan kelib chigqan
holda siyosiy faollashtirish, tadbirkorlik va biznes sohasidagi faoliyatlarini
go‘llab-quvvatlash bugungi kunning dolzarb masalasi hisoblanadi. Bu
boradagi yoshlarning siyosiy faoligini oshirishda har bir mahalla o‘zining
muayyan “Yo‘l xaritasi”’ga ega bo‘lishi muhim falsafiy ahamiyat kasb etib
goladi.

